
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

БИЫЛ ҚАЗАЛЫ АУДАНЫ 100 ПАЙЫЗ 
ТАЗА АУЫЗ СУМЕН ҚАМТЫЛАДЫ

Мемлекет басшысы Қасым-
Жомарт Тоқаев 2025 жылы 
Қазақстан  халқын 100 пайыз 
таза ауыз сумен қамту тура-
лы тапсырма     берген  бола-
тын. Биыл Қазалы ауданының 
тұрғындары Мемлекет 
басшысының тапсырмасы 
негізінде 100 пайыз таза ауыз 
сумен қамтылатын  болады.

Мәселен, өткен жылы ау-
данда Ажар, Жұбан елді 
мекендеріне су тұщытқыш 
қондырғылары орнатыл-
са, биыл «Сарбұлақ», «Шилі», 
«Шәкен» және «Шитүбек» елді 
мекендерін таза ауыз сумен 
қамту жұмыстары жүргізілуде. 
Бұл  жұмыстар биыл күзге дейін 
толықтай аяқталып, аудан бой-
ынша елді мекендерді ауыз су-
мен  қамту көрсеткіші 100 пай-
ызды құрайтын болады. 

Аудан әкімінің міндетін 
атқарушы Жалғас Сүйеубаев 
аудан орталығынан шалғай 
орналасқан «Сарбұлақ» ауы-
лына арнайы барып, елді ме-
кенге    жүргізіліп жатқан ауыз 
су құрылысы  жұмыстарының 
барысын көрді. Сондай-ақ, 
мердігер мекеменің жауапты 
өкіліне құрылыс жұмыстарының 
сапалы әрі  белгіленген 
мерзімде аяқталуын тапсырды.

Бүгінгі таңда «Сарбұлақ» 

елді мекенін ауыз  сумен    
қамтамасыз ету жұмыстарымен 
«Дәнекер КС» жауапкершілігі 
шектеулі серіктестігі мекемесі 
айналысуда. Қазіргі таңда елді 
мекенде      тереңдігі 150 метр бо-
латын 2 су ұңғымасы қазылып, 
4,9 шақырымға су құбыры 
тартылды және 60 дана көру 
құдықтары қазылды. Мұндағы 
ауыз сумен қамту жұмыстары 
толық аяқталғаннан кейін ауыл 
тұрғындары сапалы әрі тұрақты 
ауыз сумен қамтамасыз 
етіліп, тұрғындардың      өмір 
сүру деңгейі айтарлықтай 
жақсаратын болады.

Айта кетейік, «Шәкен» ауы-
лын ауыз сумен қамту құрылыс 
жұмыстарымен «Дәнекер 
КС» жауапкершлігі шектеулі 
серіктестігі, «Шитүбек» 
елді мекеніндегі құрылыс 
жұмыстарымен «Ансар-сер-
вис» ЖШС, ал, «Шилі» елді 
мекеніндегі жұмыстарымен 
«Намыс – Құрылыс» ЖШС-і 
мекемесі айналысуда. Үш елді 
мекендегі құрылыс жұмыстары 
биылғы жылдың қыркүйек айы-
на дейін толық аяқталып, сапа-
лы ауыз суды пайдалануға беру 
жоспарланып отыр.

Қазалы ауданы 
әкімдігінің 

баспасөз қызметі

Абай облысында 
ұлы ойшыл, хәкім Абай 
Құнанбайұлының 180 
жылдық мерейтойы-
на арналған онкүндік 
аясындағы басты ша-
ралар ақынның туған 
жері - Абай ауданында 
ұйымдастырылды.

“Абай күніне” арналған 
салтанатты жиынға 
Парламент Сенатының 
төрағасы Мәулен 
Әшімбаев бастаған де-
легация, Парламент Се-
наты мен Мәжілісінің 
депутаттары, Бас 
мүфти Наурызбай қажы 
Тағанұлы, халық жазушы-
сы Төлен Әбдік, Жазушы-
лар одағының төрағасы 
Мереке Құлкенов, Шығыс 
Қазақстан облысының 
әкімі Нұрымбет 
Сақтағанов және өзге де 
құрметті қонақтармен 
қатар, Сыр өңірінің деле-
гациясы да қатысты.

Мәулен Әшімбаев 
шараның ашылуын-

да сөз сөйлеп, Мемле-
кет басшысы Қасым-
Жомарт Кемелұлы 
Тоқаевтың мерейтойға 
арналған құттықтау ха-
тын оқып берді. Прези-
дент өз хатында Абай 
мұрасының адамзаттық 
маңызын атап өтіп, 
ақын шығармашылығын 

терең зерттеу мен 
н а с и х а т т а у д ы ң 
қажеттілігін айтты.

Облыс әкімі Берік Уәли 
де құттықтау сөз сөйлеп, 
мерейтой биыл алғаш 
рет онкүндік форматында 
өткенін және мерекелік 
шаралардың ел игілігіне 
қызмет ететін жобалар-

мен толыққанын жеткізді.
Сыр өңірінен кел-

ген делегация Жиде-
бай ауылына барып, ұлы 
ақынның басына зия-
рат жасады. Қызылорда 
облысының өкілдері 
Абай ескерткішіне 
гүл шоқтарын қойып, 
хәкімнің кесенесіне 

тағзым етті. Делега-
ция мүшелері сондай-
ақ ақынның өмір сүрген 
үйін аралап, бүгінде му-
зейге айналған тарихи 
орынмен танысты. Мұнда 
олар Абайдың жеке 
қолданған бұйымдарын, 
қ о л ж а з б а л а р ы н , 
ш ы ғ а р м а ш ы л ы қ 
мұрасын айғақтайтын 
жәдігерлерді көріп, ұлы 
ойшылдың өмір жолына 
терең бойлады.

Бұл сапар Сыр елі мен 
Абай елі арасындағы 
бауырмалдық бай-
ланыс пен рухани 
сабақтастықты тағы да 
айқын көрсетті. Халық 
даналығы мен ұлы 
мұраның киелі мекенінде 
өткен мерейлі кездесу-
лер қатысушылардың 
жүрегінде өшпес із 
қалдырды.

Қызылорда 
облысының Өңірлік 

коммуникациялар 
қызметі

СЫР ЕЛІНЕН АБАЙ ЕЛІНЕ - РУХАНИ САПАР

Қазалы ауданының аумақтық сайлау 
комиссиясының хабарламасы

« Қ а з а қ с т а н 
Республикасындағы         сай-
лау туралы» Қазақстан       
Р е с п у б л и к а с ы н ы ң 
Конституциялық Заңының 
14-бабының 8-1) тармақшасына, 
113-1-бабының 1-тармағының 
2 тармақшасына, 2 тармағының 
негізінде Қазалы ауданының 
аумақтық сайлау        комиссиясының 
2025 жылғы                 11 тамыздағы 
№АСК-75/225 қаулысымен 
заңда белгіленген өкілеттігі 
мерзімінен бұрын тоқтатылуына 
байланысты Қазалы ауданының 
әкімін төте сайлау 2025 жылғы 28  
қыркүйекке  тағайындалды.

Қазалы ауданы әкімінің сайла-
уын әзірлеу мен өткізу жөніндегі 
негізгі іс-шаралардың күнтізбелік  
жоспары  бекітілді.

Кандидаттарды ұсыну 2025 

жылғы 12 тамызда басталады 
және   2025 жылғы 28 тамызда, 
жергілікті уақыт бойынша сағат 
18.00-де аяқталады.

Кандидаттарды тіркеу барлық 
қажетті құжаттар алынғаннан 
кейін басталады және 2025 
жылғы 2 қыркүйекте, жергілікті 
уақыт бойынша сағат 18.00-де 
аяқталады.

Қазалы ауданының аумақтық 
сайлау комиссиясының 
орналасқан мекен-жайы: 
120400, Қазалы ауданы, Әйтеке 
би кенті, Әйтеке би көшесі №60 
(«Қызылорда облысының білім 
басқармасының Қазалы ауда-
ны бойынша білім бөлімі» КММ 
ғимараты), №26, 27 бөлмелері, 
телефон/факс: (872438) 22-1-
27, 21-3-01 е-mail: kazalisaikom@
mail.kz, tic_kzl_kaz@saylau.kz 

Қазалы ауданының аумақтық сайлау комиссиясының құрамы

Аманбай Нұрлан Аманкелдіұлы комиссия төрағасы

Иманбаев Қази Кеңесбайұлы төрағаның орынбасары

Әбубәкір Мұратбай Қожамұратұлы
Жаңбыршиева Хадиша Жәмиқызы

комиссия хатшысы
комиссия мүшесі

Тоқбаев Ербол Бауыржанұлы комиссия мүшесі

Төлегенов Ержан Боханбайұлы комиссия мүшесі

Тынымбаева Ғазиза Сырлыбайқызы комиссия мүшесі

Хабарландыру

ҚР Президенті 
Қ.Ж.Тоқаевтың «Таза 
Қазақстан» Ұлттық 
идеологиямыздың аса 
маңызды бөлігіне ай-
налуы тиіс деп әрбір 
өңірді, облыс, аудан 
орталықтары мен ау-
ылдарды абаттан-
дыру мен көркейтіп, 
к ө г а л д а н д ы р у    
жөніндегі тапсырма-
сына сәйкес Әйтеке 
би кенті бойынша 
кешенді іс-шара жо-
спары бекітіліп, тиісті 
жұмыстар кезең 
кезеңімен атқарылуда. 
Осыған орай, 
газетіміздің тілшісі 
Әйтеке би кентінің әкімі 
Әліби Әбиевтен сұхбат 
алған болатын.

-Әліби Берікұлы, 
былтырдан бастап 
Қазалы ауданының 
орталығы Әйтеке би 
кентінде көптеген 
жұмыстар атқарылды. 

А л д а ғ ы 
ж о с п а р л а р ы ң ы з б е н 
бөліссеңіз?

-Әйтеке    би кенті 
бойынша тұрғындарға 
қолайлы орта 
қалыптастыру, көркейту, 
көгалдандыру, абаттан-
дыру мақсатында ау-
дан әкімінің қолдауымен 
бірқатар шаралар 
атқарылды. 

2024 жылы Әйтеке би 
кентінің орталық алаңын 
абаттандыру жұмыстары 
басталған болатын. 

Қазіргі таңда жалпы 
көлемі 6300 шаршы метр 
алаңның брусчатка жабы-
ны жаңаланды. Орталық 
алаңға халыққа қолайлы 
жағдай қалыптастыру 
м а қ с а т ы н д а 
к ә с і п к е р л е р л і к 
ғимараттар салы-
нып, 2 жерге балалар 
ойын алаңы, 4 жерге 
жасыл газон  орнала-
стырылып, жасыл же-
лектер отырғызылды.  

Сонымен қатар,   алаң 
ортасы заманауи 
үлгідегі жарықшаммен 
қамтамасыз етілген. 3 
жерге су бұрқақ орна-
тылып, тұрғындар мен 
бүлдіршіндердің көз 
қуанышына айналуда. 
Бүгінгі таңда орталық 
алаң халықтың кешкілік 
отбасымен  демалатын 
көрікті орнына айналды.

-Бұрынғы «Жеңіс» 
саябағы қайта 
жаңғыртудан өтіп, 
басқаша кейіпке енді. 
Саябаққа байланы-
сты айтып өтсеңіз. 
Өйткені, саябақ қайта 
ашылғаннан кейін аудан 
тұрғындары да кешен-
ге келіп, қызығушылық 
танытып, отбасымен 
келуде. Алдағы уақытта 
демалыс кешенінде 
қандай жұмыстар 
атқарылатын  болады?  

-Аудан әкімінің ба-
стамасымен, облыс 
әкімінің қолдауымен 
Әйтеке би кентіндегі 
«Жеңіс» саябағына қайта 
жаңғырту жұмыстары 
жүргізіліп, бүгінгі күні 
«Қазалы мәдени демалыс 
кешені» бой көтерді.

Кешеннің қазіргі 
жағдайына халықтың бе-
рер бағасы жоғары болып 
отыр. 

-Жалпы кешенде 2400 
шаршы метр алаңға 
Қазақстан картасы бей-
неленген жұмсақ тартын-
ды жабынды орналасқан,  

«Киелі Қазақ елі» аллеясы, 
Даңқ, Тағзым алаңдары, 
Ғашықтар аллеясы, Хан 
тағы және отбасылық 
мейрамханалар және 
отбасылық-тамақтану 
орындары ашылды. 
Сондай-ақ, 2 жерге су 
бұрқақ, шағын көлшік, 
балалар ойын алаңдары, 
спорттық және жаттығу 
алаңдары пайдалануға 
берілді. 

Сонымен қатар, 

жеке кәсіпкерлердің өз 
қаражаты есебінен кар-
тинг алаңы, тир, аттракци-
ондар және аквапарк бой 
көтерді. Саябақ ішінде 
тұрғындар серуендейтін 
тротуарлар   салынып, 
түнгі жарықшамдар, де-
малып    отыратын ротон-
дар мен заманауи үлгідегі 
орындықтар, балалар 
әткеншектері орнатылды. 
Алдағы күндері стрит-
бол алаңы пайдалануға 
берілетін болады. 

Сонымен қатар, 
саябақты үздіксіз 
және тиімді аяқ су-
мен қамтамасыз ету 
мақсатында 3 жерге 
жаңадан жер асты сква-
жинасы қазылып, су то-
спасы (шлюз) орнатылды. 
Саябақты көгалдандыру 
үшін жалпы ауданы 4,8 
гектар жерді құрайтын 
12 аймаққа бөліп, жал-
пы саны 3500 әртүрлі 
ағаштар (катальпа, қара 
тал, аққайың, шырша, 
туя, үйеңкі, қайың)2000 
дана қаламша, 1000 дана 
әр түрлі жеміс ағаштары 
және 5000-ға жуық түрлі 
гүлдер отырғызылып, 
күтімге алынуда. 
Тұрғындардың келуіне 
қолайлы жағдай жасау 
мақсатында автокөлік 
тұрағымен қамтамасыз 
етілсе, полиция пункті са-
лынуда.

Кентте тұрғындардың 
өтінішіне сәйкес 
соңғы жылдары жаяу 

жүргіншілер жолда-
рын салуға басымдық 
берілуде.

Өткен жылы Жанқожа 
батыр, Қ.Пірімов 
көшелеріне жаяу 
жүргіншілер жолда-
ры салынды. Атап 
айтқанда, Жанқожа ба-
тыр көшесінің оң жағы 
Қ.Пірімов- Т.Бөріқұлақов 
көшелерінің аралығы, 
сол жағы Қ.Пірімов-
Төремұрат жырау 

көшелері аралығы. 
Қ.Пірімов көшесі бой-
ынша Жалаңтөс ба-
тыр көшесінен бастап-
«Жеңіс» саябағы аралығы. 
Ұзындығы  1230,0 метр. 

Р.Бағланова көшесінің 
аяқ жағына ұзындығы  
420 метр болатын 
«Қазалы» деген жазуы 
бар темір қоршау орна-
тылды. Жанқожа батыр 
көшесінің сол жағына 
«Ақарық» каналынан ба-
стап  аудандық аурухана 
аралығына дейін «Жасыл 
белдеу орналастыру» 
мақсатында биылғы жылы 
арық қазылып, тал егілді 
және қоршау жұмыстары 
атқарылды. Биылғы 
жылы осы аумақта 
орналасқан аудандық 
прокуратура, аудандық 
сот, ұлттық қауіпсіздік 
комитеті, аудандық 
о р т а л ы қ т а н д ы р ы л ғ а н 
аурухана мен емханаға 
тұрғындардың қауіпсіз 
қатынауы үшін Төремұрат 
жырау көшесінен 
аудандық емханаға 
дейінгі аралығына жаяу 
жүргінші жолдары салы-
нып, түнгі жарықшам  ор-
натылды.

Жаяу жүргіншілердің 
жол қауіпсіздігін 
қамтамасыз ету 
мақсатында Р.Бағланова 
көшесінің бойына Ибра-
имов көшесінен бастап 
«Строй Модуль Астана» 
мекемесінің ғимаратына 
дейінгі аралықта автомо-
биль жолының екі жағына 
1100 метр жаяу жүргінші 
жолы салынды.

Қ.Пірімов көшесінің 
бойында аудандық 
мемлекеттік кірістер 
б а с қ а р м а с ы н а н 
«Жеңіс» саябағына  
дейінгі аралыққа жаяу 
жүргіншілер жолы са-
лынды. Түнгі жарықшам 

және орындықтар орна-
тылды.Жол бойындағы 
каналдарға көпір салы-
нып, қоршалды.

Әйтеке би кенті 
көшелері және шет 
аймақтарда тұрғындар 
арасында белгіленбеген 
орындарға,  шет 
аймақтарға қоқыс та-
стау фактілерін анықтау, 
алаңдар мен саябақтарды 
бақылау, сонымен қатар, 
демалыс алаңдарында 
келеңсіз жайларды 
бақылау мақсатында 19 
бейне бақылау камерала-
ры орнатылды. 

 Ал, жол қауіпсіздігін 
қамтамасыз    ету 
бағытында облыстық 
бюджет қаржысы 
арқылы 77 жерге 
орталықтандырылған за-
мануи бейне камера ор-
натылып, өз нәтижесін 
беруде.

Жалпы жыл басынан 
бері кент бойынша абат-
тандыру, белгіленбеген 
орындарда сауда 
жасағаны үшін, қоршаған 
ортаны ластағаны үшін 
114 тұлғаға 2630,0 мың 
теңге айыппұл салынып, 
189 жеке тұлғаға  ескерту 
берілді.

Әйтеке би–Қ.Пірімов 
көшелері қиылысындағы 
Тәуелсіздікке арналған 
монументке және кент 
әкімшілігі ғимаратына 
түнгі жарықдиотты лента-
мен безендіру жұмыстары 
жүргізіліп, кенттің түнгі 
ажарын ашуда.

Жол қауіпсіздігін 
қамтамасыз ету 
мақсатында Әйтеке 
би-Қ.Пірімов, Жанқожа 
батыр-Т.Бөріқұлақов, 
Әйтеке би-Счастнов және 
Әйтеке би-Р.Бағланова 
көшелерінің қиылысына 
заманауи бағдаршам ор-
натылды.

Әйтеке би кентінің 
кірер қақпасынан  ба-
стап Президент  Жолда-
улары, ауданымыздың 
тарихынан сыр шертетін 
тарихи орындар мен 
тұлғаларды, мемлекеттік 
бағдарламаларды на-
сихаттайтын сыртқы 
жарнамалық жаңадан 6 
дана үгіт насихат  бил-
борд орнатылса, жеке 
кәсіпкерлер тарапы-
нан кент орталығында 
Т.Бөріқұлақов-Жанқожа 
батыр, Қ.Пірімов-
Жанқожа батыр, Пірімов-
Әйтеке би, Әйтеке би-   
Р.Бағланова көшелерінің 
қиылыстарына 4 жер-
ге заманауи LED экран 
қойылды. 

-	 Жақында ғана 
басқа жұмысқа ауы-
сып кеткен, бұрынғы 
аудан әкімі Мейрам-
бек Шермағанбеттің 
бастамасымен кент 
пен Қазалы қаласы 
аралығы адам таны-
мастай өзгерді. Кентте 
абаттандыру, көркейту, 
к ө г а л д а н д ы р у 
мақсатында көптеген 
жұмыстар атқарылуда. 
Абаттандыру, жол 
жөндеу, жарықтандыру 
ж ұ м ы с т а р ы н а 
тоқталсаңыз? 

-	 Кентіміздің ажа-
рын         айшықтап тұрған 
демалыс           орындарының 
бірі - «Руханият  скверы».

Бұрынғы аудан әкімі 
М.Шермағамбеттің ба-
стамасымен аудан 
әкімшілігі алдындағы 
Әйтеке би ескерткіші 
алаңы мен      «Ақарық» 
каналынан бастап- 
Р.Өтегенов көшесі 
аралығына дейінгі бос 
жатқан алаң қайта 

жаңғыртылып, түнгі 
ж а р ы қ ш а м д а р м е н 
безендірілген су бұрқақ, 
орындықтар мен түнгі 
жарықшамдар   ор-
натылды. Алаңға жа-
сыл     газон шөптері 
егіліп, қылқан жапырақты 
жасыл желектер     

отырғызылды.   Жаңадан 
пайдалануға берілген 
«Руханият» орталығы мен 
Р.Бағланова  атындағы 
аудандық мәдениет үйі 
алаңы абаттандыры-
лып, түнгі жарықшамдар, 
орындықтар орнаты-
лып, жасыл желек-
тер мен әсем гүлдер 
отырғызылып, бүгінгі 

күнде тұрғындардың 
кешкілік серуендейтін ор-
нына айналып отыр.

Осы аумақтағы Әйтеке 
би кенті мен Қазалы 
қаласы аралығы автокөлік 
жолы жиегіне ордазы  
топырағы  төселінді.

«Туған жерге 
тағзым» акциясы ая-
сында «Энергомера» 
ЖШС-і демеушілігімен 
В.Счастнов  көшесіндегі 
5 қабатты тұрғын үйлер 
ауласына        газон 
төсенішімен спорттық 
алаң салынып, 
пайдалануға берілді. 

Сонымен қатар, кент 
кәсіпкерлері  тарапынан  
«Мелиоратор»  мөлтек  
ауданындағы 6 көп 

қабатты тұрғын үйлердің 
сырты жаңа үлгідегі 
құрылыс материалдары-
мен қапталып, шатырла-
ры   ауыстырылды.

Қазалы   ауданының   
орталығы Әйтеке би 
кентінде 220 көше бар. 
Кентішілік жолдардың 

ұзындығы 161,424 
шақырымды  құрайды. 
Оның ішінде 80,897 
шақырым болатын  
56  көшеге асфальт 
қабаты төселсе,  66,602 
шақырым - 126 көшеге 
қиыршық тас қабаты, 
қалған  13,805 шақырым 
болатын 38 көше топырақ 
қабаты төселді.

Биыл   кент  бойын-
ша     барлығы 18 көшеге 
жөндеу жұмыстары 
жүргізілуде. Атап 
айтқанда, Арыстан 
баб және Д.Айдаров, 
Жанқожа батыр 
көшелеріне  3 шақырым 
асфальт  қабаты  төселді.

Қазалы аудандық 
тұрғын-үй коммуналдық 
шаруашылығы, жолаушы-
лар көлігі және автомо-
биль жолдары бөлімінің 
тапсырысы бойынша 6 
көшеге Т.Рысқұлов ора-
мы, Пригородное хозяй-
ство, Д.Оразымбетов, 
Қызылбас палуан, 
Мүсірәлі қожа, И.Жақыпов 
көшелеріне қиыршық тас 
қабаты төселді. Сонымен 

қатар, республикалық  
бюджеттен 9      көшеге 
қаржы бөлініп 
(Желтоқсан, Я.Михайлик, 
А . Б а й т ұ р с ы н о в , 
М.Жұмабаев, Аманкелді, 
Қобыланды батыр, 
С.Жәрімбетов, Төремұрат 
жырау, Т.Қорабайұлы 

көшелеріне  жөндеу 
жұмыстары  жүргізілуде.

2025    жылы           Әйтеке 
би кенті     бойын-
ша    9 көшеге түнгі 
жарықшамдар орна-
тылды. Атап айтқанда: 
С.Сейфуллин (Жанқожа– 
Ә.Айбосынов аралығы), 
Қ.Сатбаев (Жанқожа 
–Ә.Айбосынов аралығы),             

Біржан сал (Жанқожа 
– С.Сүлейменов 
аралығы), Үмбет би 
(Жанқожа көшесінен ба-
стап көшенің соңына 
дейін), М.Жұмабаев 
көшесі (Біржан сал – 
Желтоқсан аралығы), 
Т.Жұмабаев, Ә.Ұзақбаев, 
С.Аманов және       
Қазыбек би көшелері 
жарықтандырылды.

Сонымен қатар, 
Әйтеке би кентіне кіре 
беріс айналма жолдың     
бойына (батыс переезд 
– Қ.Пірімов аралығы), 
Р.Сабырбаев   көшесінен 
«Батыс Еуропа – Ба-
тыс Қытай» автодәлізіне 
дейінгі аралыққа, 
және Мағзаман Әулие 
көшелеріне түнгі 
жарықшам орнату жо-
спарлануда. Қазіргі 
таңда  тиісті       жұмыстар 
жоспарға сәйкес 
жүргізілуде.

Бұдан бөлек, кент 
әкімдігінің материалдық 
қ о л д а у ы м е н 
т ұ р ғ ы н д а р д ы ң    
ұ й ы м д а с т ы р у ы м е н 
Ж.Мәкенәлі және 
Б.Момышұлы көшелері 
жарықтандырылды. 

Сондай-ақ, «Туған 
жерге тағзым» ак-
циясы аясында 
жеке кәсіпкерлердің 
д е м е у ш і л і г і м е н 
К.Бәйсейітова     және Рзаш 
Өтегенов көшелеріне 
түнгі  жарық  орнатылды.

Қазалы аудандық 
тұрғын-үй коммуналдық 
шаруашылығы,  жолаушы-
лар көлігі  және автомо-
биль жолдары бөлімінің 
тапсырысы бойынша 
кенттегі тұрғындардың 

өз бетінше орнатылған 
апаттық жағдайдағы 
электр желілеріне қайта 
жаңғырту жұмыстары 
жүргізілуде. Аталған 
жобаның І-ші кезеңін 
жүзеге  асыруға  
облыстық бюджет-
тен 306,3 млн. теңге 
бөлініп, электр энергия-
сын тұтынудың сапасын 
жақсарту мақсатында 
кенттегі 11 көшенің 1087 
дана бағаналары ауысты-
рылды.

ҚР Президентінің 
«Таза Қазақстан» 
экологиялық акциясы ая-
сында кентті көркейту, 
көгалдандырудың     іс 
шара жоспары бекітіліп, 
жасыл желектер 
ұйымдастыру, бұрыннан 
бар жасыл желектерді 
күтімге алуға басым 
бағыт  беріліп  отыр.

Ең алдымен аудандық 
орман  және   жануарлар 
дүниесін қорғау мекемесі 
тарапынан   «Батыс Еу-
ропа – Батыс Қытай» 
автокөлік дәлізінің 
бойындағы 7 гектар  жа-
сыл белдеуді толықтыру 
мақсатында 3500 дана 
қара тал отырғызылып, 
күтімге алынды. 

Сонымен   қатар,    
Әйтеке би кентіне 
кіре берістегі бас 
қақпасынан бастап-
темір     жол еткеліне 
дейінгі аралықтағы    2,6 
гектар  жасыл     бел-
деуге қосымша тал 
егіп толықтырылуда. 
Оның ішінде – 1,0 гек-
тар  жерге 500 дана 
үйеңкі және 500 дана 
қаламша отырғызылса, 
автожолдың келесі бетіне 
1,6 гектар  жеріне 500 
дана қара тал, 1000 дана 
қаламша отырғызып, жа-
сыл желекті толықтыру 
жұмыстары жасалды. 

Бүгінгі       таңда, 
кентке кіре  беріс  жа-
сыл       белдеуді жаңа 
үлгідегі   қаңылтыр 
штакетникпен, сетка-
мен  қоршау жұмыстары 
жүргізілуде. Осы бел-
деуге жыл сайын шілде, 
тамыз айларында су 
жетпейтіндіктен, тұрақты 
сумен қамтамасыз ету 
мәселесін шешу үшін  
Басықара каналына 1 
дана электрлі насос ор-
натылды.

«Ақарық»  каналынан  
бастап – Аудандық   емха-
на   аралығындағы   0,63 
гектар  құрайтын жа-
сыл белдеуге қосымша 
1000 дана қаламша 
мен 500 дана     үйеңкі 
о т ы р ғ ы з ы л д ы . Б ү г і н г і 
таңға мыңға жуық 
қаламша көктеп тұр. 

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Тағам өнімінің қауіпсіздігіне жүргізілген 
 мониторинг қортындылары туралы

Қазақстан Республикасының 
2020 жылғы 7 шiлдедегi халық 
денсаулығы және денсаулық 
сақтау жүйесі туралы № 360-
VI ҚРЗ Кодексінің 9-бабын-
да Халықтың санитариялық-
э п и д е м и о л о г и я л ы қ 
с а л а м а т т ы л ы ғ ы         
саласындағы мемлекетт
ік                      орган      санитариялық-
э п и д е м и о л о г и я л ы қ            
мониторингті жүзеге асырады 
делінген.

Демек, біздің саламыздың 
басты міндеттерінің бірі ішкі са-
уда нарығы айналымындағы 
өнімдердің       қауіпсіздігіне  
бақылау  жүргізу болып  табыла-
ды. 

Өнім қауіпсіздігінің 
мониторингі дегеніміз – 
халықтың санитариялық-
э п и д е м и о л о г и я л ы қ 
саламаттылығы саласындағы 
нормативтік-құқықтық   актілердің 

талаптарына сәйкес келмейтін 
өнімді анықтауға, әкелудің, 
өндірудің, қолданудың және   
өткізудің алдын алуға      және 
жолын кесуге бағытталған іс-
шаралар жүйесі.

Осы мақсатта  Басқарма 
мамандарымен сауда нысан-
дарынан өнімдер сатып алы-
нып, санитариялық-сараптама 
жүргізуге ҚР ДСМ СЭБК-нің 
«Ұлттық сараптама орталығы» 
ШЖҚ РМК Қызылорда облысы 
бойынша филиалының Қазалы 
аудандық бөлімшесіне тапсыры-
лады.

Қазалы аудандық 
с а н и т а р и я л ы қ -
эпидемиологиялық бақылау 
басқармасымен өнімдердің 
қауіпсіздігіне мониторинг жа-
сау  жыл сайынғы жоспар-ке-
стеге сәйкес    жүргізіліп оты-
рады. Мониторинг жүргізу 
барысында тамақ өнімдері, 

тамақ емес өнімдер  іріктеліп,    
сатып        алынып, зерттеледі.    
Атап                    айтқанда ет, сүт, 
май, балық, құс өнімдері, түрлі 
шырындар, кондитерлік  өнімдер, 
алкогольді және алкогольсыз  
сусындар, табиғи минерал-
ды емдік-асханалық ауыз су, ұн 
және жарма өнімдері, нан, тоқаш 
өнімдері, жеміс және көкөніс 
өнімдері,      балалар тағамы, ба-
лалар және жасөспірімдерге 
арналған өнімдер, парфюмерия 
және косметикалық өнімдер, 
жуу құралдары және жеке гиги-
ена құралдары, басқа да өнім 
түрлерінен  сынамалар  алынады.

Жүргізілген санитариялық-
эпидемиологиялық сараптама 
нәтижесімен дүкен егелері таны-
стырылып,  аталған сәйкес емес 
өнімдерді жою туралы іс-шаралар 
қабылданады. 

Дүкендерден өнімдерді са-
тып аларда ерекше мән беретін 

жағдайлар. 1.Тағамның ата-
уы. 2.Тағам өнімінің құрамы. 
3.Өнімнің құрамындағы зат-
тар. 4.Салмағы мен көлемі. 
5.Өнімнің дайындалған         күні. 
6.Жарамдылық мерзімі. 7.Сақталу 
шарттары. 8.Өндіруші тура-
лы мәліметтер. 9.Қолданылуы 
бойынша нұсқамалар. 10.Тағам 
өнімінің құндылығы туралы 
ақпарат. 11.Құрамында ГМО 
бар немесе жоқ екендігі туралы 
мәлімет. 12.ЕАС белгісі, бұл белгі 
«Еуразиялық сәйкестік» дегенді 
білдіреді және тағам өнімдерінің 
таңбалануында мемлекеттік тілде 
ақпараттың болуы керек екенін 
естен шығармайық. 

Қауіпсіз өнімді таңдай білейік!
Жансая  Ерболатқызы,

Қазалы аудандық 
санитариялық-

эпидемиологиялық
бақылау басқармасының

 бас маманы

«Жалаңтөс баһадүр» алаңы 
мен «Рәміздер» алаңын 
көгалдандыру мақсатында 
қосымша 400 дана үйеңкі 
және 1000 дана қаламша 
отырғызылды.

Жаңадан орнатылған  
Жанқожа баба ескерткіш айна-
ласы абаттандырылып, 100-ге 
жуық егілген жасыл желектер 
күтімге алынуда.

Теміржол       вокза-
лы   алдындағы «Әйтеке би» 
саябағына да 100 дана  катальпа, 
100 дана үйеңкі және 200 дана 
әр түрлі  гүлдер (Канн, роза, т.б.) 
егіліп  күтімге  алынуда.

Сондай–ақ, кенттің ішкі 
көшелеріне, яғни 9 көшеге 
барлығы 3600 дана тал 
мен қаламша егілді. Атап 
айтқанда, 8 көшеге  (Әйтеке би, 
Жанқожа батыр, Т.Әубәкіров, 
Ә.Молдағұлова, Ғ.Мүсірепов, 
Ж.Саин, Қ.Пірімов, С.Мұқанов) 
талдар толықтырып егілсе, 
Бөріқұлақов көшесіне жаңадан 
қоршаумен қоршап егілді. Жалпы 
барлығы кент бойынша 28000 түп 
түрлі жасыл желек отырғызылып, 
күтімге алынуда.

 Жалпы кентті көркейтіп,  
көгалдандыру жұмыстарының 
негізгі көзі  аяқсумен қамтамасыз 
ету болып табылады.

Әйтеке би кентінде барлығы 
45 көше аяқ су арықтарымен 
қамтылған (33,1 шақырым) оның 
ішінде, 13 көшеге су өз аяғымен 
беріледі. 32 көшеге 6 дана 
электрлі насостар арқылы су 

жіберіледі.
Сонымен қатар, 5-ші аймақ  

аумағында аяқ су арықтарын 
қазып жүргізуге мүмкіндік 
болмағандықтан диаметрі 110 
мм болатын, жалпы ұзындығы 
4,8 шақырым  пластик тру-
ба арқылы 6 көшеге аяқ су сол 
аумақта орналасқан «165 канал-
дан» жылжымалы электрлі насос 
(гном) арқылы, аптасына 4 мәрте 
кезегімен жіберілді және әрбір 
үйдің тұсына арнайы қондырғы 
(180 дана винтиль) қалдырылып, 
пластик труба көшенің 2 жақ 
бетінде де орналасқан.  

Алдымыздағы              жылы 
қосымша барлығы ұзындығы 14,7 

шақырым  құрайтын 15 көшеге 
(Жанқожа батыр, Р.Бағланова, 
Достық, Желтоқсан, Ж.Саин, 
М.Шоқай, Біржан сал, 

Т.Рысқұлов, Е.Көшербаев, 
Т.Әубәкіров, Қ.Пірімов, 
Ж.Аймауытов, С.Мұқанов, 
А.Алманиязов, Қ.Қартақов)   су 
жіберу   үшін  арық жолдарын 
қазуға мемлекеттік сатып алу 
өткізіліп, жеңімпаз анықталды. 
Бюджеттен тиісті қаржысы 
бөлінген жағдайда жоспарлы 
жұмыстар басталатын болады.

Кентке келетін су жолдарын 
реттеу мақсатында Т.Бөріқұлақов 
көшесіндегі аяқ су арығына және 
«Қара арық» каналының су жолы-
на арнайы шлюздер орнатылды.

Кенттегі жалпы абаттандыру 
жұмыстарын   атқаратын     «Қазалы 
абаттандыру» мемлекеттік 

мекемесі 2024 жылдың 16 
қаңтарынан         бастап жұмыс   істеп 
келе   жатқандығын білесіздер. 
Мекеменің   жылдық бюджеті   

114 332 мың теңге құрайды, 38 
штат бірлігі  бар.  Қазіргі таңда 
аталған    мекеменің   меншігіндегі 
6 арнаулы техника күнделікті 
кент көшелерінде тазалық абат-
тандыру жұмыстарында пайда-
ланылуда.

Жалпы,   абаттанды-
ру        мекемесі тарапына 
кенттегі саябақтарды, аялда-
маларды, көшелердегі қоршау 
шартақтарды, тротуарларды 
әктеп,  сырлау,  қураған тал-
дарды кесу,   жаңадан талдар,   
гүлдер егіп күтімге алу, тазалық, 
абаттандыру     жұмыстарын  
атқаруда.

ҚР Президентінің қоршаған 
экологияны жақсарту 
мақсатындағы «Таза Қазақстан» 
экологиялық акциясы аясында 
кент аумағы 7 аймаққа бөлініп, 
жетекшілері бекітіліп, барлық 
көшелер 100 ге жуық  мекемеге 
бөлініп берілген.

Жыл көлемінде өткізілген 
сенбіліктер аясында көшелер 
мен шет аймақтардағы күл 
қоқыстар мен қатты қалдықтар, 
ретсіз өскен шөптер шабылып, 
арықтар, су  жолдары тазаланып, 
өскен талдардың   бұтақтары 
балақталып, түптері әктеліп 
күтімге алынып, кентіміздің 
тазалығы үшін бір кісідей 
ұйымшылдықпен қатысуда.

-Әңгімеңізге рахмет! 
Жұмысыңызға сәттілік!

Әңгімелескен
Ұлпан ЖӘДІГЕРҚЫЗЫ,

«Тұран-Қазалы»

ЖАҢАРУ МЕН ДАМУДЫҢ ЖАҢА БЕЛЕСІ


